
Dumonda da la fracziun da la PPS concernent futuras fusiuns da vischnancas 

Ils 22 da november 2019 ha la populaziun da Haldenstein approvà – cun 253 cunter 251 vuschs – ina fusiun cun la citad da 

Cuira cun in resultat ordvart stretg. L'onn 2020 vegn la populaziun da la citad da Cuira previsiblamain er ad acceptar questa 
fusiun. Suenter in resultat talmain stretg en ina dumonda talmain decisiva per ina vischnanca restan enavos bleras dumondas, 

ma er blers perdents. La decisiun dal pievel sto vegnir realisada senza restricziuns, ma la situaziun, en la quala in Haldenstein 
dividì sa chatta ussa, sto vegnir impedida en l'avegnir cun tut ils meds. 

En l'introducziun dal rapport davart las structuras communalas 2018 èsi menziunà il suandant: 

La strategia da «bottom up» è sa cumprovada 

… Per la Regenza è la strategia grischuna per la refurma da las structuras territorialas correcta e cunvegnenta. Las vischnan-
cas decidan, sch'ellas vulan midar lur structuras, ellas fixeschan il temp sco er – entaifer ils spazis da promoziun – il partenari 

u ils partenaris … 

Controlla da las fusiuns da la SATE Cuira cun resultats per gronda part positivs 

… Ils resultats da la controlla da las fusiuns èn remartgabels. Cun las vischnancas fusiunadas vai bain. La rata da consentiment 
per fusiuns realisadas è bain sa reducida levamain. Anc adina acceptass però ina clera maioritad da las abitantas e dals 

abitants danovamain ina fusiun. 

Per ils motivs menziunads qua survart tschentain nus las suandantas dumondas a la Regenza: 

1. È la Regenza er en il «cas Haldenstein» anc adina da l'avis ch'i vegnia tegnì quint dal princip da la strategia da «bottom up»? 

2. Sch'il consentiment suenter fusiuns realisadas vegn – tenor il rapport davart las structuras communalas – anc a sa reducir 

levamain, è la situaziun da partenza ordvart disfavuraivla a Haldenstein. Prenda il chantun ulteriuras mesiras per schliar 
questa situaziun difficila?  

3. Vegnan adattads il criteris per fusiuns futuras? 

Grazia fitg per respunder nossas dumondas. 

Cuira, ils 4 da december 2019 

Hug, Brandenburger, Della Cà, Dürler, Favre Accola, Gort, Koch, Salis, Weber 


